
Nosse debebitis, si qui eritis posteri nostri Majoris scilicet hujus habitatores Monasterii
Sancti Martini, Lambertum furnerium, cum sua uxore nomine Hildegarde et Berengerio
filio, ut a Deo libertate donentur aeterna, in servitutem sese tradidisse Sancti Martini et
nostram, agentibus nunc nobis sub regimine domni abbatis Alberti, anno ab incarnatione
Domini Mo LXo Ilo; ita scilicet ut, tam ipsi, quam tota deinceps ex eis eorumque filiis ac
nepotibus per secula futura posteritas, sub eadem servitute pari jure permaneant. Et ipsa
die, ipsaque hora, ac loco quo hoc isti fecerunt, fecit hoc idem et de se ipso totaque sua si
qua unquam posteritate futura, alius quidam adolescentulus, nomine Rotbertus, cognomine
Blainetus. Utrique igitur super sua capita IIIlor singuli denarios ex more posuerunt, quos
inde accepit domnus Fulco noster hoc tempore prior. Testibus istis: llduino sartore,
Rainaldo pistore, Giraldo coquo, Nihardo coquo, Ursione coquo, Ebrardo ostiario, Viventio
lavendario.

